
帝王世纪第八 后汉
光武皇帝，出自景帝也。名秀，字文叔。更始元年為偏將軍，破王邑，殺王尋，誅王郎，更始二年立為蕭王。建武元年四月更始降赤眉。六月，光武即帝位於常山高阜之陽千秋亭，都洛陽。在位三十三年。中元二年二月崩於洛陽南宮，年六十三。太子莊代立，是為孝明皇帝。

按：後漢十二帝。光武一，明帝二，章帝三，和帝四，殤帝五，安帝六，順帝七，衝帝八，質帝九，桓帝十，靈帝十一，獻帝十二。

皇甫謐云：自漢元至更始五年，凡二百一十二年；自居攝元年至更始二年，凡十八年；自建武元年至延康元年，凡一百九十五年。漢前後並諸廢帝及王莽合三十一帝，四百二十六年。

